
ᐱᓇᓱᐊᕈᓯᖓᓂ ᔫᓂ 4ᒥᑦ 10ᒧᑦ ᑲᓀᑎᐊᓐ ᐊᕙᑎᖓᓂ ᐱᓇᓱᐊᕈᖓ: 
ᐃᓘᓐᓇᓕᒫᑎᑦ ᐃᓗᓯᕐᓱᓯᐊᖁᓗᒋᑦ 

ᑰᑦᔪᐊᖅ, ᔫᓂ 4, 2018 – ᓄᐃᔪᑕᕕᓂᖅ 1971, ᑲᓇᑎᐊᓐ ᐊᕙᑎᖓᓂ ᐱᓇᓱᐊᕈᓯᖓ ᐱᕕᑦᓴᓯᐊᕌᓗᒃ 
ᐃᓄᖁᑎᖏᑦ ᐊᕙᑎᒥ ᓱᒃᑯᑎᕆᑦᑌᓕᓂᕐᒧᑦ ᓴᐳᒻᒥᓂᕐᒧᓗ. ᓴᐳᒻᒥᓂᖅ ᐊᕙᑎᒥ ᓴᐳᒻᒥᓂᐅᒻᒪᑦ ᓯᓚᕐᔪᐊᒥ, 
ᑐᑭᖃᕐᒥᔪᖅ ᓴᐳᒻᒥᓂᖅ ᐃᓗᓯᕐᓱᓯᐊᕐᓂᒥᒃ ᐃᓅᖃᑎᒥᓂᓗ. 

ᓂᕐᓕᓯᐅᕐᓇᕈᑕᕆᓕᕐᑎᓗᒍ ᓄᓇᕕᒻᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᒋᐊᕈᒪᕗᑦ 
ᐆᒪᔪᕐᓂᐊᑎᓂᑦ ᐱᒻᒪᕆᐅᓂᖓᓂ ᓴᒃᑯᓂᑦ ᐅᖁᒣᓗᑕᓕᓐᓂᑦ ᐊᑐᕐᑌᓕᖁᔨᑦᓱᑎᑦ; ᐅᖁᒣᓗᑕᒃ ᓱᒃᑯᓇᕐᑑᒪᑦ 
ᐊᕙᑎᕗᓐᓅᓱᖑᑦᓱᓂᓗ ᖃᓄᑐᐃᓐᓇᑎᒍᑦ. ᐆᒪᔪᕐᓂᐊᑕᐅᔪᖅ ᐅᖁᒣᓗᑕᓕᒻᒧᑦ, ᐅᖁᒣᓗᑕᓕᒃ ᓴᒃᑯᑦ 
ᐅᕝᕙᓗᓐᓃᑦ ᐊᒥᐊᒃᑯᖏᑦ ᐅᖁᒣᓗᑕᐅᑉ ᓄᓇᒨᓲᖑᕗᑦ, ᑰᓐᓄᑦ ᑕᓯᕐᓄᓗ. ᐆᒪᔪᓄᑦ ᓂᕆᔭᐅᒍᓐᓇᑐᑦ ᑖᒃᑯᐊ 
ᐊᒥᐊᒃᑯᖏᑦ. ᑐᖁᑦᓯᓗᑎᑦ ᐆᒪᔪᕐᓂᐊᓲᓂᑦ ᐆᒪᔪᓂᑦ ᐅᕝᕙᓗᓐᓃᑦ ᐆᒪᔪᕐᓂᐊᓲᓂᑦ ᑎᒻᒥᐊᓂᑦ ᓂᕆᓗᑎᑦ 
ᐅᖁᒣᓗᑕᖓᓂ ᓴᒃᑰᑉ ᖃᐅᔨᒪᔭᐅᔪᖅ ᑌᒣᓱᖑᒋᐊᖏᑦ. 

ᐆᒪᔪᕐᓂᐊᑏᑦ ᐃᓚᖏᓪᓗ ᐱᑖᕈᓐᓇᖁᑦ ᓂᕆᔭᒥᑎᒍᑦ ᑎᒻᒥᐊᓂᑦ ᐆᒪᔪᓂᓗ ᐅᖁᒣᓗᑕᓕᓐᓂᑦ ᓴᒃᑯᓂᑦ 
ᐊᑐᕐᑕᐅᔪᑎᒍᑦ. 

ᐃᓗᓯᕐᒥ ᓱᕐᕃᒪᕆᒍᓐᓇᖁᑦ ᓂᕆᔭᐅᒍᑎᑦ ᐅᖁᒣᓗᑕᖏᑦ. ᐱᐊᕋᑦᓴᓖᑦ ᐊᕐᓀᑦ (ᐱᐊᕋᑦᓴᖏᓗ) ᐱᐊᕌᕈᐃᓗ 
ᐊᑦᑕᓇᕐᑐᒦᓗᐊᖕᖑᐊᖁᑦ ᐅᖁᒣᓗᑕᐅᑉ ᓱᒃᑯᓇᕐᓂᖓᓄᑦ. ᒥᑭᔪᐊᐱᐅᒐᓗᐊᕐᒪᑦ, ᐅᖁᒣᓗᑕᒃ ᓱᕐᕃᓂᕐᓗᒍᓐᓇᖁᖅ 
ᖃᕆᑕᐅᑉ ᐱᕈᕐᐊᓕᐊᓂᖓᓂ. ᐊᓯᖏᑦ ᓱᒃᑯᓇᕐᑐᐃᑦ ᐳᕐᑐᔫᑉᐸᑕ ᓱᕐᕃᒍᑎᖏᑦ ᓄᐃᒍᓐᓇᒥᔪᖅ ᐃᓄᒻᒪᕆᓂ, 
ᐅᑦᑑᑎᒋᓗᒍ ᑎᓪᓕᑖᖏᑦ ᓱᕐᕋᑕᐅᓗᑎᑦ. ᓱᑯᐃᔦᓂᕐᒧᑦ ᖃᐅᔨᓴᕐᓂᕕᓃᑦ ᓄᐃᑦᓯᓯᒪᕗᑦ ᐊᑦᑕᓇᖕᖏᑐᒥᒃ 
ᐱᑕᖃᖕᖏᓂᖓᓂᒃ ᖃᓄᐃᓪᓗᐊᑐᑐᐃᓐᓇᐅᒐᓗᐊᕐᐸᑦ ᐅᖁᒣᓗᑕᒥ ᐱᑖᕐᓯᒪᒧᔪᑦ. 

ᑲᓇᑕᒥ, ᑎᒻᒥᐊᓂᐊᕆᐊᖃᖕᖏᑑᕗᑦ (ᓂᕐᓖᑦ ᐃᓚᐅᑎᓪᓗᒋᑦ) ᐅᖁᒣᓗᑕᓕᒻᒥᒃ ᓴᒃᑯᒥ ᐊᑐᕐᓗᑎᑦ. 
ᐅᖁᒣᓗᑕᖃᖕᖏᑐᑦ ᓴᒃᑯᐃᑦ ᐊᑐᕐᑕᐅᔪᑦᓴᐅᕗᑦ, ᓯᑎᔪᔦᑦ ᓴᒃᑯᐃᑦ, ᓂᐅᕕᕐᑕᐅᒍᓐᓇᑐᑦ ᓄᓇᕕᒻᒥ 
ᐊᑭᑐᔫᒐᑎᓗ. ᐆᒪᔪᒻᒪᕆᓐᓂᐊᓂᕐᓄᑦ, ᐅᖁᒣᓗᑕᖃᖕᖏᑐᓂᑦ ᓴᒃᑯᐃᑦ ᐊᑐᐃᓐᓇᐅᒥᔪᑦ; ᓴᒃᑯᐃᑦ ᑌᒣᑦᑐᐃᑦ 
100 ᐳᓴᓐᑦᒥ ᐊᐅᐸᓗᑦᑕᔭᒥ ᑭᑭᐊᑦᓴᔭᐅᓄᑦ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓ 
ᐱᓇᓱᖃᑎᖃᕐᖁᑦ ᓄᓇᕕᒻᒥ ᐆᒪᔪᕐᓂᐊᑏᑦ, ᐃᖃᓪᓕᐊᑏᑦ ᒥᑭᒋᐊᕐᓂᐊᑏᑦ ᑲᑎᑦᔨᖃᑎᒌᓐᓂᖓᓂ 
ᐊᑐᕐᑕᐅᑎᑦᓯᒐᓱᑦᓱᑎ ᐅᖁᒣᓗᑕᖃᖕᖏᑐᓂᑦ ᓴᒃᑯᓂᑦ. ᐅᓇᒋᐊᓪᓚᓗ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐱᓇᓱᖃᑎᖃᓯᓐᓂᕆᕗᑦ ᐊᓯᖏᓐᓂᑦ ᑲᓇᑕᒥ ᑎᒥᐅᔪᓂᑦ ᐃᑲᔪᕐᓯᒐᓱᑦᓱᑎᑦ ᐊᑐᕐᑕᐅᖃᑦᑕᖁᔨᒍᓐᓀᓂᕐᒧᑦ 
ᐅᖁᒣᓗᑕᓕᓐᓂᑦ ᓴᒃᑯᓂᑦ. ᑕᒐ, ᐊᓪᓚᓯᒪᔪᑦ ᐊᐅᓪᓚᑎᑕᐅᓐᓂᖁᑦ ᐁᕆᓕ 2018ᒥ ᒥᓂᔅᑕᖓᓄᑦ 
ᐊᕙᑎᓕᕆᓂᕐᒥ ᓯᓚᐅᓗ ᐊᓯᑦᔨᐸᓪᓕᐊᓂᖓᓄᓕᖓᔪᓂᑦ, ᑲᑐᕆᓐ ᒥᑭᓇᒧᑦ, ᐸᕐᓀᕈᑎᓕᐅᖁᔨᑦᓱᑎᑦ 
ᐊᑐᕐᑕᐅᖃᑦᑕᕈᓐᓀᕙᓪᓕᐊᖁᓗᒋᑦ ᐅᖁᒣᓗᑕᓖᑦ ᓴᒃᑯᐃᑦ, ᑕᒪᓐᓇ ᐱᓇᓱᐊᖃᑎᒌᒍᑕᐅᔪᖅ ᐃᓄᐃᓪᓗ. 
 
ᐊᒥᓱᒐᓚᓐᓂ ᐱᓇᓱᐊᕈᓯᓂᓂᑦ, ᐊᕙᑎᒥ ᖃᓄᐃᖕᖏᓯᐊᕆᐊᖃᕐᓂᒥᓗ ᐱᓇᓱᖃᑎᒌᑦᑐᖁᑎᖏᑦ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ ᐱᒍᑦᔨᕕᖓᓂ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᓇᓱᖃᑎᖃᕐᖁᑦ 
ᑐᑭᓯᒪᔭᐅᑎᑦᓯᒐᓱᑦᓱᑎᑦ ᐅᖁᒣᓗᑕᖏᓐᓂ ᓴᒃᑯᐃᑦ. ᒪᕐᕉᒃ ᓀᑦᑑᒃ ᑕᕐᕋᓕᔮᒃ ᖃᕆᑕᐅᔭᑎᒍᑦ ᓄᐃᑕᐅᓐᓂᖁᑦ 
posted online ᑐᓴᐅᑎᒃᑯᓗ ᑐᓴᕐᑕᐅᒋᐊᓕᓐᓂᑦ ᓂᐱᓕᐅᕐᑕᐅᔪᕕᓂᐅᑦᓱᑎᑦ ᓂᑦᔭᑎᑕᐅᕈᑕᕆᕗᑦ 
ᑐᓴᐅᑎᖏᓐᓂ ᓄᓇᕕᓕᒫᒥ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᖅ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᒥᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 
 
ᑐᑭᓯᒋᐊᕐᕕᐅᒍᓐᓇᑐᑦ: Anne Sellès 
 ᑐᑭᓯᒪᖃᑎᒌᓐᓂᓄᓕᖓᔪᓂᑦ ᐱᓇᓱᑦᑎᒃ, ᐃᓗᓯᓕᕆᔨᒃᑯᓂ 
 ᐅᖄᓚᐅᑎᖓ: 819 964-2222, ᓃᓂᕐᓗᒍ 293 
 
 Rhéal Séguin 
 ᑐᑭᓯᒪᖃᑎᒌᓐᓂᓄᓕᖓᔪᓂᑦ ᐱᓇᓱᑦᑎᒃ 
 ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓᓂ, ᐃᓗᓯᓕᕆᔨᒃᑯᓂ 
 ᐅᖄᓚᐅᑎᖓ 819 964-2222, ᓃᓂᕐᓗᒍ 223,  

ᐅᕝᕙᓗᓐᓃᑦ  
 418 564-6974 
 
 Sylvie Ricard 
 ᐃᒫᙰᕐᑎᒃ ᐊᕙᑎᖃᑦᓯᐊᕆᐊᖃᕐᓂᒧᓕᖓᔪᓂᑦ ᐱᓇᓱᑦᑎᒃ 
 ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓᓂ, ᐃᓗᓯᓕᕆᔨᒃᑯᓂ 
 ᐅᖄᓚᐅᑎᖓ: 418 666-7000, ᓃᓂᕐᓗᒍ 436 
 
 

 

https://www.youtube.com/channel/UCIShMga_Vwwo79Dq2ftOhyA/videos

